
1. Ընթացիկ իրավիճակը և իրավական ակտի ընդունման անհրաժեշտությունը

	Սույն որոշման ընդունման անհրաժեշտությունը պայմանավորված է ՀՀ ընդերքի օրենսգրքի, <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքի պահանջների և Համաշխարհային բանկի աջակցությամբ իրականացվող «Օժանդակություն ինստիտուցիոնալ կարողությունների զարգացմանը` հանքարդյունաբերության ոլորտում բնապահպանական կառավարումը, ներառումը և թափանցիկությունն ապահովելու նպատակով» Ինստիտուցիոնալ զարգացման հիմնադրամի դրամաշնորհային ծրագրի պահանջներով:
Նշված իրավական ակտերի ընդունման հետ կապված անհրաժեշտություն է առաջացել կանոնակարգել ընդերքօգտագործման թույլտվությունների իրավունքի ստացման նախապայման հանդիսացող շրջակա միջավայրի վրա ազդեցության գնահատման նախնական հայտի և շրջակա միջավայրի վրա ազդեցության հիմնական հաշվետվությունների պատրաստման ձևաչափերը, կուտակային և սոցիալ-տնտեսական ազդեցություններով պամանավորված հարաբերությունները, որի նպատակով մշակվել են շրջակա միջավայրի վրա ազդեցության գնահատման դրույթների կիրառման ուղեցույցները, որոնք սահմանել են նախնական գնահատման հայտի, հիմնական գնահատման հաշվետվության, կուտակային և սոցիալ-տնտեսական ազդեցության գնահատման և հանքի փակման ծրագրի օրինակելի բովանդակությունները:

2.  Առաջարկվող կարգավորման բնույթը

	Սույն որոշմամբ առաջարկվում է՝
1. ճշգրտել ներկայացվող տեղեկատվության ձևաչափերը.
2. ապահովել ընդերքօգտագործման իրավունքների տրամադրման գործընթացի թափանցիկությունը.
3. հնարավորություն տալ հայտերի նախնական ներկայացման փուլերում գնահատել շրջակա միջավայրի վրա վնասակար ազդեցություններով պայմանավորված հնարավոր ռիսկերը.
4. շրջակա միջավայրի աղտոտման նվազեցմանը նպատակաուղղված միջոցառումները:

3. Նախագծի մշակման գործընթացում  ներգրավված ինստիտուտները

	Նախագծի մշակման գործընթացում ներգրավվել են ՀՀ բնապահպանության նախարարության աշխատակազմի ընդերքի և հողերի պահպանության քաղաքականության վարչության, «Բնապահպանական ծրագրերի իրականացման գրասենյակ» պետական հիմնարկի, բնապահպանության, Էներգետիկայի և բնական պաշարների ոլորտների ազգային փորձագետները:

4. Ակնկալվող արդյունքը

	Սույն որոշման նախագծին հավանություն տալու դեպքում կպարզեցվեն ընդերօգտագործման իրավունքների տրամադրման ընթացակարգերը, կսահմանվեն շրջակա միջավայրի վրա ազդեցության նախնական գնահատման հայտի, հիմնական գնահատման հաշվետվության, կուտակային և սոցիալ-տնտեսական ազդեցությունների, հանքի փակման ծրագրի, լիարժեքության գնահատման օրինակելի բովանդակությունները:

<<Շրջակա միջավայրի վրա ազդեցության գնահատման դրույթների կիրարկման ուղեցույցերին հավանություն տալու մասին>> Հայաստանի Հանրապետության կառավարության 2014 թվականի սեպտեմբերի 4-ի N 37-10 արձանագրային որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարաման մարմնի բյուջեներում եկամուտների և ծախսերի ավելացում կամ նվազեցում չի նախատեսվում:

<<Շրջակա միջավայրի վրա ազդեցության գնահատման դրույթների կիրարկման ուղեցույցերին հավանություն տալու մասին>> Հայաստանի Հանրապետության կառավարության 2014 թվականի սեպտեմբերի 4-ի N 37-10 արձանագրային որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության արձանագրային որոշման նախագծի իրազեկման նպատակով Հայաստանի Հանրապետության կառավարության արձանագրային որոշման նախագիծը տեղադրվել է Հայաստանի Հանրապետության բնապահպանության նախարարության կայքում http://mnp.am/: 
1. Հանրային քննարկումների մասնակիցները

Հայաստանի Հանրապետության կառավարության արձանագրային որոշման նախագիծը քննարկվել է ՀՀ Սյունիքի, Լոռվա մարզերում և Երևանում։ Քննարկումներին մասնակցել են ՀՀ բնապահպանության, առողջապահության, գյուղատնտեսության, տարածքային կառավարման և արտակարգ իրավիճակների  նախարարությունների, ՀՀ Սյունիքի, Արմավիրի, Գեղարքունիքի, Արարատի, Արագածոտնի, Լոռու, Տավուշի, Կոտայքի մարզպետարանների, Կապանի, Քաջարանի, Շամլուղի, Ստեփանավանի, Հրազդանի, Արթիկի քաղաքապետարանների, Զանգեզուրի պղնձամոլիբդենային կոմբինատի, <<Թեղուտ>> ՓԲԸ-ի, Գեոպրոմայնինգ Գոլդի, Աղթալայի լեռնահարստացուցիչ կոմբինատ ՓԲԸ-ի, Գեոթիմ ՓԲԸ-ի, հասարակական և միջազգային կազմակերպությունների ներկայացուցիչներ:

1. Հանրային քննարկումներին մասնակցության արդյունքները

Քննարկումների ընթացքում նախագծի վերաբերյալ առաջարկությունները ընդունվել և համապատասխան փոփոխություններ են կատարվել նախագծում: 

